
    ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ «ԳՈՐԻՍԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1․ Ընթացիկ իրավիճակը և իրավական ակտի ընդունման անհրաժեշտությունը. 	
	ՀՀ կառավարության գործունեության 2021-2026թթ միջոցառումների ծրագրի շրջանակներում նախատեսվում է ՀՀ Սյունիքի մարզի Գորիսի բժշկական կենտրոնի պոլիկլինիկական մասնաշենքի վերակառուցում։ Աշխատանքները նախատեսվում է իրականացնել ՀՀ պետական բյուջեի շրջանակներում, համապատասխանաբար ներդրումը պետք է իրականացնել Հայաստանի Հանրապետությանը սեփականության իրավունքով պատկանող գույքի շրջանակներում։ 
	Ուստի՝ ՀՀ Սյունիքի մարզի Գորիս համայնքի ավագանու 16․08․2023թ․ թիվ 78-Ա որոշման համաձայն Հայաստանի Հանրապետության Սյունիքի մարզի Գորիս համայնքի կողմից Հայաստանի Հանրապետությանը անհատույց սեփականության իրավունքով (նվիրատվություն) օտարվել է Հայաստանի Հանրապետության Սյունիքի մարզի Գորիս համայնքի Գորիս քաղաքի Օրբելյանների փողոց թիվ 5/1, 5/2, 5/3,4 հասցեներում պետական սեփականության շենք/շինություններով ծանրաբեռնված, համայնքային սեփականություն հանդիսացող հողամասերը։
ՀՀ կառավարության 30․11․2023թ․«Գույքի նվիրատվությունն ընդունելու և գույք ամրացնելու մասին» թիվ 2080-Ա որոշման համաձայն ընդունվել է վերը նշված գույքի նվիրատվությունը։	 
2․ Առաջարկվող կարգավորումների բնույթը:
	Նախագծով նախատեսվում է ՀՀ կառավարության 30․11․2023թ թիվ 2080-Ա որոշմամբ, որպես նվիրատվություն, ընդունված և ՀՀ Սյունիքի մարզպետարանին ամրացված հողատարածքների վրա գտնվող շենք շինությունների սեփականության պատկանելության, ինչպես նաև որպես մեկ միավոր գրանցման հարցերը։ Մասնավորապես․ ՀՀ Սյունիքի մարզ, քաղաք Գորիս, Օրբելյանների փողոց 5/1 հասցեում 23.6 քմ. մակերեսի նկատմամբ գրանցված է «Զրո» ՍՊԸ-ի վարձակալության իրավունքը՝ ՀՀ ՏԿԵՆ պետական գույքի կառավարման կոմիտեի  և «ԶՐՈ» ՍՊԸ-ի միջև 04.04.2022 թվականին կնքված թիվ 43/022 վարձակալության պայմանագրով։
ՀՀ Սյունիքի մարզ, քաղաք Գորիս, Օրբելյանների փողոց թիվ 5/2 հասցեում գտնվող 387.46 քմ արյան փոխներերկման կայանի, 20.2 քմ տարածքի, 36.7քմ ավտոտնակի, 95.9 քմ ավտոտնակի նկատմամբ գրանցվել է ՀՀ սեփականության իրավունքը և գույքն ամրացվել է ՀՀ առողջապահության նախարարությանը։
ՀՀ Սյունիքի մարզի Գորիս համայնքի Գորիս քաղաքի Օրբելյանների փողոց թիվ 5/3,4 հասցեներում գտնվող արյան փոխներարկման կայանի 831,54քմ շենքի նկատմամբ գրանցվել է ՀՀ սեփականության իրավունքը և գույքն ամրացվել է ՀՀ աշխատանքի և սոցիալական հարցերի ապահովության նախարարությանը։
Միևնույն ժամանակ Գորիսի արյան փոխներարկման կայան ստեղծելու նպատակով ՀՀ Սյունիքի մարզ, քաղաք Գորիս, Արզումանյան փողոց 33 հասցեում գտնվող (անշարժ գույքի սեփականության իրավունքի գրանցման վկայական՝ 23082013-09-0007) 160․5 քմ․ ամբուլատորիայի շենքով (կադաստրային ծածկագիրը՝ 09-003-0003-0111-001-000) և դրա զբաղեցրած ու սպասարկման համար անհրաժեշտ 0.093 հա հողամասով (կադաստրային ծածկագիրը՝ 09-003-0003-0111), կադաստրային արժեքով՝ 2,555,167 ՀՀ դրամ գույքը նախտեսվում է ամրացնել ՀՀ առողջապահության նախարարությանը։
3․  Նախագծի մշակման գործընթացում ներգրավված ինստիտուտները և անձինք 
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի համապատասխան մասնագետների կողմից:
4․ Ակնկալվող արդյունքը
Նախագծով ակնկալվում է Հայաստանի Հանրապետության Սյունիքի մարզի Գորիս համայնքի Գորիս քաղաքի Օրբելյանների փողոց թիվ 5/1, 5/2, 5/3,4 հասցեների պետական սեփականության շենք/շինությունների նկատմամբ մեկ միասնական սեփականության իրավունքի գրանցումը՝ ի դեմս ՀՀ Սյունիքի մարզպետարանի։ 
Նախագծով ակնկալվում է նաև  քաղաք Գորիս, Արզումանյան փողոց 33 հասցեում գտնվող անշարժ գույքի ամրացում Առողջապահության նախարարությանը՝ Գորիսի արյան փոխներարկման կայան ստեղծելու նպատակով։
[bookmark: _GoBack]Միևնույն ժամանակ Նախագծի ընդունումը հիմք կհանդիսանա ՀՀ կառավարության գործունեության 2021-2026թթ գործունեության միջոցառումների 28.27 կետի իրականացման համար։
5․«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» 
		Նախագիծը համահունչ է «Հայաստանի վերափոխման ռազմավարություն 2050» փաստաթղթի «Գործողություններ» բաժնում ներկայացված առաջիկա 10 տարում իրականացվելիք կարևորագույն համազգային 16 մեգանպատակներից 04-րդ նպատակի հետ․ «Առողջ և ապահով քաղաքացի, ժողովուրդ»․ 
 		Նախագիծը համահունչ է նաև ներկայում ՀՀ կառավարության կողմից վարվող ՀՀ տարածքների համաչափ զարգացման քաղաքականության հետ, ինչպես նաև անմիջապես բխում է ՀՀ կառավարության 2021-2026թթ․ գործունեության միջոցառումների ծրագրին՝ 28.27 կետ։

6․ Նախագծի ընդունման առնչությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների վերաբերյալ
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում տեղի չի ունենա:

